
| L IADTINA no dha roimhe sid, phos an 

t-uachdaran. Agus an uair a thainig 
e fhein agus a bhean air clmairt do 'n 
duthaich, thug iad leotha moran aod-

aichean a dh' ionnsuidh nan daoine bochda. Bha 
bean an uachdarain, ged bu Bhami-Sasunnach i, 
'na boirionnach cho coir's cho caoimhneil 's cho 
truacanta ri boirionnach a b! urrainn a bhith. 
A n uair a chuala fcuath na h-oighreachd gu 'n 
robh an t-uachdaran gus Bann-Sasunnach a ph6s-
adh, bha 'n aireamh bu mh6 dhiubh an duil nach 
freagradh a leithid idir air an uachdaran. Bu 
choma leotha dhe na Sasunnaich. Bha iad an 
duil nach robh annfca gu leir ach daoine coimh-
each, cruaidh-chridlieach, an-iochdmhor a bhiodh 
ag amharc sios air daoine bochda na diitlichadh. 
Ach an uair a chuimaic iad gu 'JI robh bean an 
uachdarain anabarrach coir, ciiiin. iriosal, siobh-
alta, thuig iad gu 'n robh ciid dhe na Sasunraiih 
cho math ri daoiiie eile. agus ma dh' fhaoidteadh 
ni6rari'ri»-V- -ftiowft1/ * » w i < j ! 

Thug bean an uachdarain le a lamhan fhein 
seachad an t-aodach do na bochdan, agus b' 
ainneainh neach nach robh gle riaraichte leis an 
doigh aims an do roinn i an t-aodach 'nam 
measg. O nach vobli i comasach air labhaii't ris 
an t-sluagh aims a' Ghailig—an aon chanain a 
thuigeadh iad—rinn an t-uachdaran fhein gach 
eadar-theangaireachd a bha feumail. 

An ath bhliadhna, ge b' e air bith rud a 
thainig anns an rathad, cha d' thainig an t-uachd­
aran agus a bhean do 'n duthaich idir. Ach cha 
do dhichuimhnich iad cuid mhath de dh' aodaich-
ean dhe gach seorsa a chur dhachaidh gus a 
bhith air an roinn air bochdan na cluthehadh. 

B' ami air en ram a' mhaoir a chuireadh na 
h-aodaichean dhachaidh. Agus thainig litir g' a 
ionnsuidh a dh' iarraidh air fhein's air a mlmaoi 
an roinn air na daoine bochda oho ceart agus cho 
cothroinach 'a a ghabhadh deanamh. 

B' ann mu shamhainn a thainig na h-aodaich­
ean ; agus thachair gu 'n robh Aonghas Fionn 
agus Domhull Beag mac Sheumais niu 'n cuairt 
an aite eigjnn air taigh a' mhaoir an oidhche 
'thainig na h-aodaichean. Bha toil aca le cheile 
beagan coinhraidh a bhith aca ri dithis dhe na 
h-igheanan an doigh do 'n tnhaor's do 'n mhnaoi 
a dhol a laidhe. Ach ged a bha fhios gle mhath 
aig na h-igheanan gu 'n robh toil aig na gillean a 
bhith greis a' comhradh riutha, mar is minic a 
bha iad, cha d' thug iad misneach sam bith 
dhaibh gu fuireach. Ghabh te dhiubh mar leith-
sgeul, gu 'n robh aig a h-atbair ri moran chunnt-
asan a chur air doigh, agus gu 'm biodh e da uair 
's a' mhadainn mu'm b' urrainn da crioch a chur 
orra. An uair a chuala na gillean so, thuirt iad 
a beul a cheile, gu 'm b' fhearr dhaibh 

falbh dhachaidh, agus tighinn an ath oidhche. 
An uair a ghabh na gillean ceum air falbh o 'n 

taigh, thuirt Aonghas Fionn, " Clia teid mo chas 
dhachaidh an nochd gus am bi fhios again ciod e 
an diomhaircachel a tha fa near do mhuinntir a' 
mhaoir. Tha rud eiginn fo ' s laimh dhaibh nach 
fhuiling an solus fhaicinn, ar neo tha mise gu 
mor air mo mhealladh. Ciod e na cunntasan a 
bhiodh aigesan ri chur air doigh 1 Cha 'n 'eil an 
sid ach leithsgeul a ghabh i gus toirt oirnne dhol 
dhachaidh 1 " 

" Cha 'n 'eil gnothach againne bhith 'g iarraidh 
fios air ni sam bith a tha toil aca chumail an 
cleith. Is fhearr dhuinn gu mor gabhail dhach­
aidh, agus a dbol a laidhe," aisa Domhull. 

" Tha gnothach againne riutha gun teagamh, 
a Dhomhuill. Is ann againn a tha. Ma tha 
duil aig fear seach fear dliinn te dhe na h-igh­
eanan a phosadh, is e ar gliocas fios a bhith 
againn an toiseach air iomadh rud mu thimchioll 
an teaghlaich. Cha 'n 'eil fad' o'n a thainig iad 
do 'n duthaich. Agus creid thusa mise, cha 'n 
'eil a' cheart teaghlach cho furasda ri 'n tuigsinn 
's a tha iomadh neach an duil," ars' Aonghas. 

"Ciod e tha 'nad bheauhd a dheanamh?" arsa 
Domb.ull tg^. r,. 

" Innsidh mi sin dhut. Theid sinn a dh' 
ionnsuidli uinneag an t-seomair, agus bidh ar 
cluas ri claisneachd feuch ciod a chluinneas sinn. 
Bidh fios againn co dhiubh dh' innis no nach d' 
innis an nighean an fhirinn duinn. Ma tha aig 
a h-athair ri cunntasan a chur air doigh mar a 
thubhairt i, falbhaidh sinn dhachaidh ; ach ma 
tha rud sam bith eile fo 's laimh aca, fanaidh 
sinn, gus am bi fhios againn ciod a bhios iad a' 
deanamh. Cha 'n 'eil fhios nach bi Tearlach 
Ruadh a' cordadh ris an nighinn mhoir a' nochd. 
Ma chumas e suas cleachdadh na diithchadh, mar 
a tha mi 'n dochas a ni e, feumaidh e tighinn le 
'bhotul do thaigh a' mhaoir gus gu 'n suidhich 
iad eatorra fhein co an oidhche "ohios an reiteach 
ann," ars' Aonghas. 

Gun tuilleadh a radii, thill na gillean gu taigh 
a' mhaoir. Sheas iad greis aig a' chruaich mhon-
adh, far am faiceadh iad co 'rachadh am mach 
no steach air an dorus. Bha 'n oidhche gu math 
dorcha le ceo 's le uisge, agus cha 'n fhaiceadh 
neach sam bith iad, na's lugha na thigeadh e gle 
dhluth dhaibh. 

Cha robh iad fad' aig a' chruaich mhonadh an 
uair a dh' fhosgladh an dorus, agus thainig dithis 
dhe na h-igheanan am mach. Ghabh iad ceum gu 
socair, samhach mor thimchioll an taighe, mar 
gu 'm biodh iad ag amharc feuch an robh 
streatharlaioh sam bith a' gabhail fabhuir mu 'n 
taigh. Thug iad ceum no dha gus a dhol thun 
na cruaiche monadh; ach thill iad mu 'n do 
rainig iad i. Agus cho luath's a chaidh iad a 
steach, chrann iad an dorus gu math 's gu ro 
mhath. 

An ceann beagan mhionaidean ghabh na gillean 
a null thua an taighe. An uair a rainig iad an 

uinneag, chual' iad cath bruidhne anns an 
t-seomar. Bha aodach air a chur gu curamach 
ris an uinneig, agus shaoil Aonghas an toiseach 
nach robh rathad aige air dad fhaicinn dhe na 
bha muinntir an taighe 'deanamh aims an 
t-seomar. 

Cha robh anns an uinneig ach 16sain bheaga ; 
agus chuimhnich Aonghas gu 'n robh fear dhiubh 
air a chur innte beagan uine roimhe sid. A n 
uair a bha e fhein 'g a chur innte, cha do 
thachair gu 'n robh potaidh ri 'faotainn an aite 
sam bith dluth dhaibh; agus b ' ailri le ceithir 
tairnean beaga a bha 'ft losan air a theaimachadh 
anns a' cheis. O 'n a bha toil aig Aonghas fios 
fhaotainn air a h-uile car a bha 'n fheadhainh a 
bh' anns an t-seomar a' cur dhiubh, thug e an 
losan as an uinneig gun uiread 's am fuaim bu 
lugha dhcanamh. Bha toll beag mu leud sgiath 
faochaig air an aodach direach mu choinneamh 
an losain, agus an uair a chuir e 'shuil ris, 
chunnaic e a h-uile car a bha iad a' cur dhiubh 
anns an t-seomar. Agus mu dheidhinn na bha 
iad ag raclh, bha Domhull Beag 'ga chluinntinn 
a' cheart cho math's ged a bhiodh e 'na shuidhe 
anns an t-seomar comhladh riutha. 

Cha mhor nach do stad an da shuil shuas aig 
Aonghas an uair a chunr.aic e an obair a bh' aca 
's an t-se6mar. Bha na h-aodaicheau a chuir an 
t-uachdaran's a bhean dhachaidh gus a bhith air 
an roinn air daoine bochda na duthchadh, 'nan 
torran an sid 's an so air feadh an t-seomair, 
agus am maor 's a bhean's a cbeathrar nighean 
a' taghadh nan seorsachan a b ' fhearr dhiubh gus 
an cumail aca fhein. 

An uair a dh' fhosgladh am poca anns an robh 
na plangaidean, thuirt bean a' mhaoir, " Tha 
plangaidean Sasunnach an so cho briagha 's a 
chunnaic duine riamh. B' e 'n call am faicinn 
air leapannan salach nan daoine air son an do 
chuireadh dhachaidh iad. Cha bhiodh iad aon 
seachdain glan aca. Is e peacadh a th' ann an 
leithidean de phlangaidean mine, geala, glana 
'thoirt seachad do dliiolacha-deirce truagha do 
nach aithne an aire thoirt dhaibh." 

" Innsidh mise dhut, Una, mar a ni sinn," 
ars' am maor 's e 'na shcasamh 's a chul ris an 
uinneig, " cuiridh sinn an fheadhainn a's fhearr 
dhiubh air leith gus am faigh Anna iad .in uair 
a phosas i fhein is Tearlach." 

Thainig aoidh air gnuis Anna an uair a chuala 
i so ; ach bha each 'nan tosd, agus iad mar nach 
biodh iad idir toilichte. Cha bu mho na sin a 
a bha iad. Bha farmad gu le6r aca ri Anna, 
araon a chionn gu 'n robh i 'dol a plwsadh gun 
dail, agus mar an ceudna, 'a chionn gu 'n robh i 
'dol a dh' fhaotainn plangaidean Sasunnach. 

Thug am maor 's a bhean an aire gu 'n robh 
an triuir nighean mi-thoilichte, agus thuirt iad 
a beul a cheile, gu 'm faigheadh gach te dhe 'n 
triuir plangaidean a cheart cho math riutha sid 
an uair a bhiodh iad a' dol a phosadh. 

(Ri leantuinn.) 

Sgeul air Gaol 'us Galsge 

(Air a leantuinn.) 

FH U A I R e mar so de bheatlia mhath air an 
oidhche so, deoch an deigh dighe 'gan toirt 

da, agus b'e sin a mhiann; agus a' dol da gu math 
dian agus gu math dana air an ibh, bha a chuid 
maoidheadh d'a reir. Shaoil le each, an am 
dhaibh mac-na-braiche fhaicinn 'ga chuir 'na 
dheann le slighe na firinn nach b' fhada a nis gus 
an tigeadh an sgeul ruin air lorn agus gu 'm 
faigheadh iad 'shios ciod chuige a chaidh an 
leomhan a' cheannach. Ach mar a bu treise 
d' an deoch bu treise do ghreim Nessius air run 
Bhassuis, agus cha tug iad air sgeul a dheanamh 
air a mhaighstir. An uair a bu leir daibh nach 
rachadh leo, b 'e beum agus sgeig a bha aca dha, 
agus thug esan sin fanear, agus ma thug, dh' 
atharraich a chruth, agus dh' fhalbh an suairce 
agus an cairdeas leis a' ghaoith. "Cha 'n fhaigh 
sibh cead dol an sas annamsa ni ' s mo," ars' esan, 
de phreab, "ni sibh gaire air an fhear air an 
taihig. an da la, ach a fhianuis oirbhse gnr urr­
ainn do shean leomhan teumnadh a bharrachd air 
a dheudach a rusgadh." 

Air dha sin a radii, thug e' leum as a chorp 
agus tharruing a chuinnsear agus shiud e air an 
duine a b' fhaisge da a mharbhadh. Ach bha an 
dothain aca fein ann, agus cha bu lion catha do 
na bh' aim esan agus sul an robh uine aige air 
dioghbhail a dheanamh, bha e air an taobh bu 
bhoidhche de 'n chomhla dh' aindeoin mar 
a rinn e de spairn agus cha bu bheag e. 

"Thig air d' ais an uair a thraoigheas an 
deoch," dh' eubh iad, an am an doruis a ghlas-
adh air. 

Chaidh e 'na cheumannan breisleach sios an 
t-sraid. Bha de ro mheud na daoiaich agus na 
corruich air agus gu 'n do shin e air ursanan nan 
tighean a' bhualadh, agus sgal eagallach agus 
sgreuch thar innseadh 'na cheann. 'Nuair a 
chuala na bha de dhaoine air an t-sraid e, shaoil 
leo nach b' eagal bas seach ruaig. 'Nuair a 
chunnaic e 'nan ruith iad, thug e ruathar 'nan 
deigh, agus bu luath leis tilleadh dhachaidh gus 
am faigheadh e a shath fola. Bha an sin an 
ruith air an ruaig agus an ruaig air an ruith. 
Mar sin da troimh shraid an deigh sraide, agus e 
gun arnais orra ach a bhi an ionad fradhairc 
daibh. Ghreannaich air agus las air agus dh' 
fhas e ni bu mhiosa uile agus sannt icta, ag eiridh 
air agus gun a shasuchadh aige fein, o chionn 
each 'bhi 'dol as air cho soirbh. 

Ach fa dheireadh's fa dheoidh, ri linn da dol 
seachad air buth far an robhas a' reic mheasan, 
bhuail smuain 'na inntinn. 

"Nach ann ann an so a tha an te sin a' comhn-
uidh a tha 'na ceann-fath do 'n naire dol orm 1 
Biodh gur theab orm teachcl suas leo sud nach 
faod mi tighinn uirre-se 1 Cha lnghaide gur ann 
a tha i a nis ! " 

Sios an t-sraid leis 'na dheann, na bothannan 
'gan leagail agus am bathar 'ga sgapadh aige, 
agus an luchd-malairt a' teicheadh roimhe. Nuair 
a bu lugha bha duil aige ris thachair e air an 
oigh a bha aige 'ga sireadh. Chlisg i, ach cha 
robh am no farsuingeachd di gluasad. 

"Tha thu an sin, am bheil ?" ars' esan. 
"Foghnaidh miso dhut! "—a' gearradh leum d'a 
h-ionnsuiclh—ach leis an astar a bha air agus 
athair na poit', thuit e air a mhargarsanaich agus 
e gun stad a' dol air a bheul ach a' buaileadh 's a' 
ca.sadh rithe. 

Ghlaodh ise "Cobhair" ard a guth, agus bha 

siud aice a thiotadh. Cha d' fhag a leannan i 
ach mionaid roimhe agus cha robh alt-ghalar 'na 
ghluintean a' tighinn chuice. Chuir e a chas air 
lamb an fhir eile agus spion e aisde an claidh-
eamh gun dragh, oir cha 'n ionann eiridh agus 
tuiteam do mhisgear. 

"Nessius a Bj'zantium," ars' esan, "a' thraill a 
chuireadh saor le Bassus, is cunnartach dhut a 
leithid so de amaideachd. Cuimhnich air na 
Criosduidhean, gu 'm bheil iad lionmhor, agus 
gur mairg a thogadli am feaig." 

Chunnaeas gu 'n do bheanadh ri smior an 
duine. Bha a' chuis a' dol anns a' mhuileann 
air. Chaidh e ann an ceo. Agus a bharrachd 
cha robh claidheamh no claidheamh aige a nis. 

Is fhearr striochdadh an uair nach 'eil tuill-
cadh air. 

"Co thusa, a' shaoidh?" ars' esan, "agus ciod e, 
b' aill leat ?" 

"Caraid do Chandida a th' an nam, agus is leoir 
dut sin. Am bheil thu an duil gu 'm faigh thu 
ceartas o do mhaighstir ma ni thu sgeul air?" 

Bu bheag nach tug na briathran mu dheireadh 
gu ceill e. Is math a bha fhios aia,e nach dean-
adh a mhaighstir ach fior dhroch cheann do 'u 
fhear nach deanadh a riar no a dheanadh sgeul 
air. Labhair e gu h-athaiseach, leithsgeulach, ag 
iarraidh air Arsacius gun ghearan a chuir asteach 
air, agus ag radh nach robh dad aige fein no aig 
a mhaighstir an aghaidh Chandida. Ach is e a' 
mhisg a thug air an uiread sin a radh. Thog e 
rithe, agus sathadh a null agus sitheadh a nail 
aige leis an iomcheist agus a' phoitearachd. Cha 
'n fhacas a rithisd e le ar cairdean, agus cha robh 
ionndrainn mhor ac' air. 

Coma co dhiu bha fhios aig Arsacius gu 'n 
robh na thubhairt am poitear bun os cionn air 
fad leis an fhirinn ; ™ur robh, ciod o a thug air a 
radii nach robh dad aig a mhaighstir an aghaidh 
Chandida, an uair nach deach ceisd sam bith a 
chuir air d'a thaobh sin? Chuir Arsacius roimhe 
gu 'n deanadh e curam agus freiceadan air a 
mhaldaig gach uair a b' urrainn da. Bu' bhli-
adhna leis gach la mar a thigeadh e an am da an 
tigh 'fhagail anns a' mhaduinn gu freasdal do a 
dhleasdanas, agus cha b' ioglmadh dha. 

Mar a bha an cunnart anns an robh i a' sior 
tighinn fo 'uidh anns an latha, cha robh na 
h-oidhchean a' gabhail seachad air gun an cuid 
de an smuairean 'us an iomluasg. Oidhche de na 
bh' arm agus gun aige ach cadal luaineach, mi-
shuaimhneach, dh' eirich aisling fa chomhair 
'inntinn. Chunnaic e, air leis, an eaglais arms an 
robh ise ag aoradh air a sgrio'j agus air a leagail 
gu lar agus ise an iochdar, suaicheantas air droch 
mhanadh, agus rabhadh an eagail. Dhuisg e. 
Chaidh e an ceann a dhleasdanais la. An uair a 
bha sin seachad thug e an t-eat.buig air o'n a bha 
gnothach aige ris, agus dh' innis e da am bruadar 
a chuimaic e. Rinn an t-easbuig snodha-gaire, 
ag radh ris tamh a' ghabhail agus gun ens oibre 
a dheanamh fad la no dha, aig meud an teas a 
bh' aim aig an am. A ' tionndadh ceum da o'n 
easbuig agus a' cuir aghaidh air a chomhnuidh 
fhein, rainig e aite mor ceithir chearnach a bha 
an lar a' bhaile far am b' abhaist daibh comhdhail 
a chumail ri cheile, agus b'e so feasgar abhaist-
each a' chomhdhail. Ach cha robh i ann roimhe. 
Chuir e cuairt air an aite agus dh' amharc e gu 
dluth's gu geur sios gach sraid. Chuairtich e 
uair eile e, ach cha robh i r'a faotainn thai] no 
bhos. Bhuail e 'sari inntinu aige ga 'n do thach­
air an tubaist. Thug e 'aghaidh a rithisd air a 
thigh fein. Thuit neoil inntinn air agus e gun 

fhios ciocl a thainig rithe. Shaoil leis gu 'n robh 
uair 'galuith, agus a bhatra-mhanadh a mach air 
agus e 'na shuidh air fail chorraich. Bu treise 
air an oidhcho na air an la a nis. Tharruing e a 
cheum agus gheuraich e gu dian air fein. Rainig 
e, ach ma rainig cha b ' i a bha 'na choinneamh 
ach seana bhean a bha 'cumail taighe da, agus 
litir aice air a shon. So na bha sgriobhte innte: 

"Failte agus mile o Bhassus gu Arsacius. 
"Cha 'n fhui'.ear nach bi e 'na thogail-aigne 

fothad a thuigsinn gu 'n d' fhuair a' bhean 
oirdhearc ud Candida, litir bheag—cha 'n 'eil 
uair o sin air ruith fliathast—a' cuir mar fhiach-
aibh uirre gu 'n tainig e o a suiridhiche agus e 'na 
luidhe 'na thigh fein leointe gu dona aig mortair-
ean-fasdaichte Bhassius, agus feum ro mhor aige 
air a frithealadh. Cha bu deacair an sgeul a 
chuir 'na luidhe uirre. Buaireas a dothain uirre. 
Chuir i uimpe agus thug i uirre, ach an deigh di 
an ard dorus a dhunadh, rugadh uirre le suiridh­
iche eile agus b' fheudar di dol leis aill ar n-aill 
leatha. Nach ann ort bha a' mhearbhall an uair 
a bu doigh leat nach rachadh a mealladh air an 
t-seolso? Cha lughaide gur arm annad a tha a 
comhair fathasd. Nach curamach a' chuis e ? 
Tha a da roghainn aice: faodaidh i gabhail 'na 
mnaoi-dhiolain aig Bassus, no dol an dail an 
leomhan aige. 

"Oidhche mhath, chiatach gu 'n robh agad 
dheth, 'fhir mo chridhe ! " 

{Ri lecmiuinn). 

Gilleasbuig Mac-na-Ceardadh. 

Rinn Comunn Ileach Glaschu gniomh ionmh-
olta air an t-seachdamh latha deug de Nobhember 
'sa chaidh nuair a thog iad clach-ehuimhne air 
uaigh an t-sar Ghaidheil nach maireann, Gilleas­
buig Mac-na-Ceardadh, an clo-B!iuailtear Gailig, a 
chaochail arms a bhaile sin o chionn faisg air da 
bhliadana. Tha a, chlach-chuimhne ann an cum-
adh Croise air a gearradh's air a dealbhadh anns 
an t-seann doigh Ghaidhealaich. Tha i air a dean­
amh de ghraineal glas, aon troigh deug 's ceithir 
oirlich a dh' airde. Air aghaidh na croise, air an 
gearradh ann an litrichean maireannach, tha na 
briathran a leanas:— 

Mar Chomhara 
air am meas air an ceann-suidhe gradhach nach 

maireann, 
GILLEASBUIG M A C - N A - C E A R D A D H , 

C!6-Bhuailtear Gailig an Glaschu, 
Gaidheal Blath-chridheaeh, Fialaidh, 

Fior Charaid, 
Agus Sgoilear Gailig Comharaichte, 

Chuir an Comunn Ileach agus Cairdean suas a' 
Chrois so, 

air a leabaidh shuain, far am bheil e 'na chadal le a 
athair agus le a mhathair, le a bhrathair agus 

le a pheathraichean. 
'Na latha fein rinn e na b' urrainn da, air son 

Ghaidheal ann an Glaschu agus ann an He. 
Molaidh Oibrean E. 

Rugadh e am Mai 27, 1850 ; chaochail e am 
Februaraidh l , ' l899 . 

Fhuair iad so uile bas ann anCreidimh.-.E'a&A. xi. 13 

Air a cul tha an sgriobhadh ceudna air eadar-
theangachadh gu Beurla. Bha Mac-na-Ceardadh 
fad iornadh bliadhna na chlodhadair Gailig an 
Glaschu, mar a bha athair roimhe, agus mar a 
tha a mhac a dh' fhag e 'na dheigh. Bu mhath 
an airidh e air ainm a chumail air chuimhne. 
Bha e na fhios charaid do 'n Ghaidheal 's do 'n 
Ghailig, agus na dhuine caoimhneil blath-chridh­
each a choisinn meas nan uile. Bhuineadh e do 
"He ghlas an fheoir," agus cha b' urrainn na 
h-Ileich gniomh a b' fhearr a dheanamh na an 
t-urram so a chur air am fear-dutheha, 

S G E U L A C H D A N A R A B I A N A C H . 

Ganem. 

OAIB. I 

BH A marsanta ann an Damascus a oliuir, le 
curam agus le diebioll, moran beairteis 

cruinn. Bha e 'oaitheamh a bheatha gu roeasail, 
cliuiteach, agus bha meas mor aig gaeh neach air. 
B' e ainm Abou Aidhoub. Bha aon mhac agus 
aon nighean aige. B' e ainm a mhic Ganem. 
Bha e 'na dhuine og dreachar, tlachdnahor 'na 
phearsa, agus bha buaidhean inntinn neo-chuman-
ta maiseaeh air am buileaehadh air. Bha na 
buaidhean so gu mor air am meudachadh fo 
theagasg nan daoine foghluimte a fhuair 'athair 
gu bhith 'g a theagasg. B' ainm na h-ighinn 
Aleolomb, ainm a thugadh oirre a chionn gu 'n 
robh i cho fior mhaiseacb anns gach doigli's gu 'n 
robh gach neach a chunnaic i a' gabhail fclachd 
dhith. 

An uair a dh' eug Abou Aidhoub, dh' fhag e 
anabarr saoibhreis. Am measg nan nithean eilea 
dh' fhag e, bha ceud luchd camhail de shioda agus 
de dh' obair-ghreis anns a' bhuthaidh, agus iad 
deas gus a bhith air an cur uir falbh gu ruige 
Bagdad. Air gach paca dhiubh bha na briath-
ran so sgriobhte, " A ' dol do Bhagdad." 

B' e Mohamed, mac Sholimain, do' in bu cho-
ainm Sinebi, a bha rioghachadh anns an am ann 
an Damascus, ceanna-bhaile Shiria. Bha e riagh-
ladh fo laimh a charaid, Haroun Alrashid, a bha 
'na chomhnuidh ann am Bagdad. 

Beagan nine an deigh bas 'athar, bha Ganem a' 
comhradh ri 'mhathair ran dheidhinn nan gnoth-
aichean a bhuineadh do 'n teaghlach, agus am 
measg nan gnothaichean eile air an d' thug iad 
iomraclh, thainig aca air bruidhinn air na luchdan 
bathair a bh' anns bhuthaidh. Agus dh' fbeor-
aich Ganem dhe 'mhathair ciod bu chiall do 'n 
sgriobhadh a bh' air na luchdan bathair. 

' A mhic," f̂ rs' ise,'"bu ghnath le d' athair a 
bhith 'falbh uaireannan do dh' aon duthaich, 
agus uaireannan do dhuthaich eile; agus bha emar 
chleachdadh aige mu'm falbhadh e a bhith sgriobh-
adh ainm a' bhaile do 'n robh duil aige dhol air a 
h-uile paca 'bha e gus a thoirt leis. Bha h-uile 
deisealachd aige deante gus a dhol gu ruige Bagdad 
an uair a bhuail galair a bhais e." 

Cha b' urrainn i an eorr a radh an uair a thain­
ig bas a fir cho laidir thun a cuimhne, ach thois-
ich i ri sileadh nan deur ga frasach. 

An uair a chunnaic Ganem a mhathair cho 
tursach, thainig tioma air fhein mar an ceudna. 
Bha iad le cheile greis samhach; ach mu dheir-
eadh an uair a dh' fhalbh tomhas dhe 'n bhron 
bhar 'inntinn, agus a chunnaic e gu 'n do sguir a 
mhathair de shileadh nan deur, thuirt e rithe, 
"O'n a shuidhich m' athair gu 'n rachadh e leis a' 
bhathar do Bhagdad, agus o nach 'eil e nis beo 
gus deanamh mar a bha 'na run a dheanamh, ni 
mise deas gu falbh leis a' bhathar do Bhagdad. 
Is e mo bharail gur fhearr dhomh falbh gun dail 
air eagal gu 'n teid am bathar a dholaidh, no gu 
'n caill mi an cothrom air a reic ann an am gu 
buannachd mhath a dheanamh leis." 

Bha gradh mor aig a mhathair do Ghanem, agus 
ghabh i ioghnadh gu leor an uair a chuaP i gu 'n 
robh e 'cur roimhe falbh. ' A mhic mo ghraidh," 
fhreagair i, "cha 'n urrainn mi gun do mholadh a 
chionn gu 'm bheil thu 'runachadh leantuinn air 
an obair a bh' aig d' athair. Ach feumaidh tu a 
thoirt fa near gu 'm bheil thu fhathast gle og, 
agus air bheag eolais is cleachdaidh mu dheidhinn 

gach sgios is uidil a dh' fheumas tu fhulang a' 
falbh o dhuthaich gu duthaich. A bharrachd air 
so, am bheil thu 'smaointean mise fhagail, agus 
mar sin an tuilleadh a chur ri mo bhron-sa, agus 
bron gu leor agam mar thai Nach fhearr dhut 
gu mor am bathar a reic ri marsantan Dhamas-
cuis, agus gabhail le buannachd riaghailticb, na 
do bheatha 'chur ann an cunnart le falbh air astar 
fada 1" 

Cha robh feum sam bith dhi tenuadh ri cur an 
aghaidh Ghanem. Cha tugadh a comhairlean air 
f uireach o dheanamh mar a bha e cur roimhe. Bha 
toil mhor aige falbh a shiubhal an t-saoghail, a 
chum gu 'm faiceadh's gu 'n cluinneadh e iomadh 
rud a bheireadh eolas is fiosrachadh dha, agus air 
an aobhar sin cha robh buaidh sam bith aig comh­
airlean a mhathar air. 

Chaidh e do 'n mhargadh, agus cheannaich e 
seirbhisich cho math 's a bha ri fhaotainn. Thuar-
asdalaich e ceud camhal, agus an uair a fhuair e 
gach deisealachd a bha a dhith air air son a 
thuruis, dh' fhalbh e comhladh ri coignear no 
sianar eile de mharsantan Dhamascuis a bha'dol a 
reic's a cheannach gu ruige Bagdad. 

Eadar na marsantan, agus na seirbhisich, agus 
aireamh de luchd-turuis eile a bha falbh comhladh 
riutha, bha 'n aireamh cho mor 's nach robh aobh­
ar eagail sam bith aca roimh an luchd-reubainn a 
bha gu trie a' spuinneadh luchd-turuis a bhiodh 
a' falbh air an t-slighe gu Bagdad. Cha 
robh duiligheadas satn bith aca ri choinn-
eachadh ach an sgios agus an uidil a bha 
'tachairt ris gach uile sheorsa luchd - turuis 
a bhiodh a' gabhail an astair. An uair a 
rainig iad Bagdad gu sabhailte, leig iad air di-
chuimhn' gach sgios is uidil is allaban a thachair 
riutha air an t-slighe. 

Stacl iad aig an taigh-osda bu mho agus a b' 
ainmeile a bh' anns a' bhaila. O'n a bha toil aig 
Ganem tamh a ghabhail far am biodh fois is 
samhehair aige, an aite fuireach anns an taigh-osda 
mar a rinn each, is ann a ghabh e taigh mor mais-
each, agus garadh timchioll air anns an robh mor­
an chraobhan maiseach dhe gach seorsa, agus 
tobraichean uisge. Ach dh' fhag e am bathar 
anns an taigh-osda a chum gu 'm biodh e sabh­
ailte. 

Beagan laithean 'na dheigh so, an uair a chuir 
Ganem dheth gach sgios is airsneul a bh' air an 
deigh a thuruis, chuir e uime an deisecho math's 
a bh' aige, agus chaidh e do 'n mharagadh anns 
am biodh na marsantan a' reic 's a' ceaunach. 
Bha seirbhiseach comhladh ris, agus paca aige dhe 
'n t-sioda, agus dhe na h-aodaichean bu ghrinne 
na cheile. 

Ghabh na marsantan ris le mor urram. Agus 
cheannaich an t-ard mharsanta uaithe na bh' anns 
a' phaca gu leir, agus thug e dha a' phris a dh'iarr 
e air a h-uile pios dhe 'n aodach. Lean Ganem 
mar so air reic o latha gulatha, gus mu dheireadh 
an do reic e a chuid bathair gu leir ach aon 
phaca. 

Thug e fa near am paca so a thoirt do 'n taigh 
anns an robh e 'fuireach. Agus an uair a chaidh 
e do 'n aite anns am biodh sluagh a' bhaile 'cruinn-
eachadh, thug e an aire gu 'n robh na buithean gu 
leir duinte. Chuir so ioghnadh anabarrach mor 
air agus an uair a dh' fheoraich e ciod a b' aobh­
ar do 'n chuis, dh' innseadh dha ga 'n do dh' eug 
aon de na marsantan bu mho a bh' anns a' bhaile, 
agus gu 'n deachaidh na marsantan eile gu leir 
thun an tiodhlacaidh. 

Dh' fheoraich Ganem c'ait' an robh an eaglais 
anus am biodh iad ag urnuigh, agus as an tug-

teadh an corp a dh' ionnsuidh na h-uaighe, agus 
an uair a dh' innseadh dha far an robh i, chuir e 
an seirbhiseach air ais leis a' bhathar, agus chois-
ich e fhein a dh' ionnsuidh na h-eaglais mu 'n do 
chuir iad crioch air na h-urnuighean, a bha air an 
cur suas ann an I Jla a bha comhdaichte le sioda 
dubh. An uair a thogadh an giulan, lean an 
luchd-daimh, agus na marsantan, agus Ganem e 
do 'n ait' adhlacudh a.bha astar mor am mach as 
a' bhaile. Bha 'n t-ait' adhlacaidh air a thogail 
de chloich, agus bha mullach cruinn air. Bhuin­
eadh e do theaghlach an duine a bha gus a bhith 
air a thiodhlac idh. 0 nach robh e mor gu leor 
gus na daoine gu leir a dhol a steach ann thogadh 
palliunnan ITJ 'n cuairt air far am biodh a' chuid-
eachd a' gabhail fasgaidh fhad 's a bhiodh an 
t-seirbheis a' do! air aghart. An uair a dh' fhosg-
ladh an t-ait' adhlacaidh, agus a chuireadh an 
corp ann, dhruideadh suas a rithist e. An sin 
shuidh an sagart, agus an luchd-frithealaidh eile 
a bhuineach do 'n caglais 'nan sreith mu 'n cuairt 
air an larbhrat anns a' phailliunn bu mho, agus 
rinn iad urnuigh. Leugh iad mar an ceudua 
caibidil dho 'n Choran a bha freagarrach air son 
an aobbair. Shuidli an luchd-daimh agus na mar­
santan air a' cheart doigh mu 'n cuairt air an 
culaobh. 

Bha 'j dluth air an oidhche mu 'n do chuir iad 
crioch air an t-seirbheis. Thoisich Ganem ri 
gabhail fadachd clhe'n t-seirbheis, gu h-araidh an 
uair a chunnaic e bhith 'cur bidli fa chomhair na 
cuideachd, mar-cuimhne air an fhear a bha marbh, 
a reir a' chlcachdaidh a bh' ann am Bagdad. Dh' 
innseadh dha mar an ceudna gu 'n robh na paill-
iunnan air an cur suas, cha b' ann a mhain a 
chum teas na greine a chumail o 'n t-sluagh, ach 
mar an ceudna a chum driuchd na h-oidhche a 
chumail uapa, o'n a bhiodh a' mhadainn ann mu 
'm b' urrainn iad tilleadh do 'n bhaile. 

Chuir na briathran so dragh gu leor air Ganem. 
"Is coigreach mi," thuirt e ris fhein, "agus tha 
mi fo ainm a bhith 'nam mharsanta beairteach; is 
docha gu ' 1 1 gabh na meirlich cothrom air a dhol 
do'n taigh agam feadh a tha mi air falbh, agus 
gu 'n toir iad leotha gach ni a bhuineas dhomh. 
Faodaidh e bhith gu 'n gabh mo sheirbhisich an 
cothrom air teicheadh leis na fhuair mi dh' or air-
son a' bhathair a reic mi, agus c'aite an teid mi air 
an toir?" 

Air dha bhith 'smaoineachadh mar so, dh' ith e 
gu cabhagach beagan dhe 'n bhiadh a chuireadh 
f' a chomhair agus dh' fhalbh e gun fhios as a' 
chuideachd. 

Choisich e cho cabhagach's a b' urrainn e; ach 
mar is trie a thachair, mar bu mho a chabhag, is 
ann bu lugha bha e deanamh a dh' fheum. Chaidh 
e iomrall anns an dorcha, agus bha e dluth air a' 
mheadhain oidhche an uair a rainig e geata 'bhaile. 
Gu mi-fortanach bha 'n geata air a dhruideadh. 
Chuir so am barrachd dragh' air an inntinn aige, 
agus cha robh aige ach feuchainn ri aite freagarr­
ach fhaotainn anns an cuireadh e seachad an oidh­
che gus am biodh an geata air fhosgiadh anns a' 
mhadainn. 

Chaidh e do dh' ait' adhlaic a bha cho farsuicn 
's gu 'n robh e ruighinn o 'n bhaile a dh' ionn­
suidh an aite as an d' thainig e. Ghabh e air 
aghart gus an d' rainig e ballachan arda a bha 
timchioll air achadh beag, far an robh uaighean a 
bhuineadh do theaghlach araidh, agus anns an 
achadh so bha craobh phailme. Bha aireamh 
mhor de dh' uaighean anns an ait' adhlacaidh so, 
agus bha na dorsan aca gun druideadh. An uair 
a chunnaic Ganem gu 'n robh dorus na h-uaighe 
aig an robh a' chraobh phailme fosgailte, chaidh e 
steach, agus dhuin e an dorus 'na dheigh. Leig 
e-fhein 'na shiheadh air an urlar, agus dh' fheuch 
e ri cadal, ach cha tigeadh norradh air, leis an 
dragh a bh' air a chionn a bhith o 'n taigh. Dh' 
eirich e bhar an urlair, agus bha e 'coiseachd 
sios is suas seachad air an dorus. Mu dheireadh 
thachair dha air thuiteamas an dorus fhosgiadh, 
agus thug e an aire do sholus astar uaithe, a bha, 
a reir coltais, a' tarruinn clluth dha. Chuir an 
sealladh so clisgeadh air. Dhuin e an dorus, agus 
gun dail dhirich e suas gu mullach na craoibh 
phailme, o'n a b' e aite cho sabhailte gus e fhein 
fhalach's a bha aig laimh's an am. 

(Ri hanluinn). 

BAS BAN-RIGH VICTORIA, 
Feasgar Di-mairt s'a chaidh, thainig 

an sgeula muladach gu robh Ban-Righ 
Victoria air a cuairt anns an t-saoghal 
so a chriochnachadh. Bha i tinn o 
chionn corr us seaclidain ach cha robh 
iovnguin sam bith air a h-iochdarain 
no air a dluth-chairdean d'a taobh gu 
deireadh na seachdain s'a chaidh. Aig 
an am sin thoisich i air a dhol ni bu 
mhiosa; lean i air tuiteam o latha gu 
latha an deigh sin, agus chaochail i 
aig leth-uair an deigh sia feasgar Di-
mairt, a cheart latha de'n bhliadhna 
air 'n do chaochail a h-athair, Diuc 
Client, ceithir fichead bliadhna 'sa 
h-aon air ais. Ged a bha i anabarr-
ach lag o'n a thoisich a tinneas, bha a 
tiir 'sa h-aithne aice gus na mionaid-
ean deireannach, agus ghabh i beann-
achd leis gach aon de'n teaghlach a 
bha m'a timchioll, gu h-araidh le 
Prionnsa Wales, a tha nise rioghach-
adh 'na h-aite. 

Cha ruigear a leas a radh gun do 
chuir bas am ban-righ ghradhach mu-
lad mor air iochdarain Bhreatuinn 
anns gach cearna dhe 'n t-saoghal, 
agus cha mhor cearua dhe'n t-saoghal 
anns nach eil iad. Ach cha 'n ann a 
mhain am measg a cuid iochdaran 
fein a tha mulad; tha duilichinn air 
sluagh ann an iomadh duthaich eile. 
Tha fhios aca gu ro-mhath gu robh 
ban-righ Bhreatuinn riamh air taobh 
na sithe agus a' cheartais, agus g u ' m 
b' i bu mheadhon air an t-sith a 
ghleidhead'n caochladh uairean a bha 
rioghachdan na h-E6rpa a' bagradh 
cogaidh. Cha'n eil teagamh air bith 
nach robh a bas air a ghreasad leis a' 

chogadh aimhealach a tha dol air adh-
art ann an Africa mu Dheas. Chaidh 
a chur an ceill dhi, nuair a thoisich an 
cogadh sin, nach biodhte fada 'ga 
thoirt gu crich, agus nuair a lean e 
cho fada's a bha sgrios cho mor a 
tigh'n o am gu am air an arm Bhreat-
unnach, ghabh i gu cridhe e. Bha i 
dhe'n bheachd gu robhas a' cleth na 
FIRINI I oirre 'sa cheud dol am mach 
agus cha toireadh i mathanas idir 
dhaibhsan a rinn a mealladh. 

Faodar a radh le firinn nach do 
shuidh riamh air cathair righ no baiir 
righ a choisinn, le deagh bheus agus 
le gliocas, urram agus meas sluagh 
ann an tomhas cho mor ri Ban-righ 
Victoria. Bha i air a chathair riogh-
ail o chionn faisg air fori fichead us 
ceithir bliadhna—a chuid bu inhotha 
dhe'n naodamh linn deug, linn is 
iomraitiche ann an eachdiaidh an 
t-saoghail—bha i air a chathair na b' 
fhaide na bha urra rioghail air cathair 
ann am Breatunn o thus a h-eachd-
raidh, agus re na h-iiine sin cha d' 
thug i aobhar oilbheum d'a h-iochdrain 
ann am facal no an gniomh. Tha an 
crun talmhaidh a nis air tuitearn bhar 
a cinn, ach tha dochas againn gu bheil 
i a' sealbhachadh crun neamhaidh. 
Dhasan a dh' fhag i mar oighre 'na 
deigh, agus a tha an diugh 'na righ 
thairis oirnn, Righ Iomhar a Seachd, 
cha 'n urrainnear guidhe's fhearr a 
dheanamh na gu'm meal e an crun re 
iomadh bliadhna, agus gu'm bi e anns 
gach doigh 'na righ cho glic agus cho 
math ' 'sa bha a mhathair oirdhearc 
nach maireann 'na Ban-righ'nn. 

Cot-Uachctair air $5,25, 
Tha Cotaicheaii-Uachdair air an creic an eile 
air pris moran na's airde na so, nach eil faisg 
clio math ris, ann an aodach no ann an 

Agus mup cord e riut an deigh dhut a thoirt leat, 

Sraid Shearlot, Sidni. 
Tha sinn a' creic gach seors' innsridh air an cuirear fcum am broinn taighe. 

Tha ar prisean ceart. Taghail againn. 

" Ceannaich o'n Chuideachd a's Motha, 's caomhain t' airgead." 

AMHERST BOOT & SHOE Mfg. Co."̂  
A M H E R S T , N . S . 

A Chuideachd Ghriasachd a's Jlotha tha 's na 
Roinnean Iseal. 

Tha ar Brogan, agus gaclj seorsa caiseirt a tha sinn a deanamh, an deigh ainm 
mor f liaotainn. 

Tha Mr. D. F. Domhnullach, a Stellarton, a' cm; cuairt os ar leth air Ceap 
Breatunn's taobh an ear Nobha Scotia, uair 'san l'aidhe. Ann am baile Halifacs 
tha sinn a' cumail aig 153 Granville Street, 

NAIGHEACHDAN. 

Tha New Zealand an deigh pris 
gliiuiah hari litrichean a thoirfc a 
iluas gii sgillinh, agus an deigh so 
faodar litir a chur a Canada do 'n 
duthaich sin air son da shent. 

Bha stoirmeannnan mora sneachda 
ann an Ruisia mu am ria Bliadlin' 
XJire. Bha mu thri mile pearsa air 
an cumail air treiheachaii fad cttia lid 
thri lathaichean ; bha aon trein gun 
fhaighinn g'a h-ionnsuidh fad seachd-
ain. Bha so faisg air Sebastopol. 
Ann an Odessa bha sia fichead air an 
reothadh gu bas. 

Thatai* a togail soitheach-smuide 
anil ail Sasunn gus a dhol air an ais-
eag aig Caolas Chanso. Bidh ah 
soitheach sin cho mor's gu'n giulain 
i an t-each-iaruinn us ceithir carbadan 
cuide ris cruinn cothrom thar a' cliaoil; 
agus cha chuir an lan no an deigh stad 
sam bith oirre. Thig pris an t-soith-
ich so as an da mhillean dolair a tha 
gu bhi air a chosg an cur an rathaid-
iarrinn an uidheam na's fhearr. 

Tha an soirbheachadh a thainig air 
Sidni a reir coltais air deigh roinnean 
a dheanamh anns na h-eaglaisean. 
Tha paraiste na h eaglais Shasunnaich 
ri bhi air a roinn air a bhliadh-
na so, agus eaglais iir ri bhi air 
a togail. Tha an coithional Baist-
each air a roinn cheana; tha air­
eamh dhiubh a' cur mu dheibhinn 
eaglais ur a thogail, agus tha iad aig 
an am so a a cumail seirbheis ann an 
Talla nan Daoin' Oga, 's an t-Urr. F. 
O. Weeks aca mar mhinistear. 

Tha na Boerich a tha 'cogadh fo 'n 
t-seanalair De Wett a reir coltais a' 
tuigsinn nach eil ach aon chrioch gu 
tigh'n air a! chath a tha iad a' cur, 
agus cha 'n eil iad ach a' feuchainn 
ris gach call is urrainn iad a chur air 
Breatunn. Tha buidheann dhiubh a 
sior fheuchainn ri Capetown a ruigh-
eachd. Cha 'n eil fo De Wett uile gu 
leir ach mu sheachd mile fear, ach tha 
gach aon dhiubh 'na shaighdear treun, 
seolta, agus mion-eolach air an duth­
aich ; tha mar sin cothrom mor aca 
air na saighdearan Breatunnach. Tha 
Citchener an deigh seachd mile saigh-
dear a chur g' an cumail air ais a 
Capetown. Tha coig mile saighdear 
deiseil gu falbh do Africa mu Dheas 
a Sasunn, agus tha deich mile eile ri 
bhi air an cur air falbh air an ath 
mhios. 

Cha'n urrairm muinntir Chanada a 
radh le cogais ghlan gu bheil iad a' 
deauaruh an ni a's fhearr a dh' fhaod-
adh iad ris na Sineich a tha tighinn 
d'an duthaich. Tha an t-ard-riagh-
ladh 'sa cheud aite a toirt air gach 
aon diubh ceud dolair a phaigheadh 
mu 'n cuir iad cas air tir, agus an 
deigh sin tha aca ri seasamh ri 
corruich sluaigh agus ri ana-ceartas 
lagha ann am barrachd us aon roinn 
de'n duthaich. Ann am Montreal 
thatar a cur cain throm air gach aon 
dhiubh a chuireas suas taigh-nighe, 
agus mur urrainn dhaibh a' chain sin 
a phaigheadh, 'gan sparradh dh' an 
phriosan. Cha'n eil teagamh nach eil 
na Sineich mar shluagh air deireadh 
oirnne ann an iomadh doigh, ach ged 
a tha fhein, bu chdir a bhi deiligeadh 
riutha beagan na 's caoimhneile na 
thatar a' deanamh. Cha'n ann le bhi 
cur uallaichean troma orra, no le bhi 
toirt ana-ceartas dhaibh a ghabhas 
iad toirt gu bhi 'nan sluagh na 's 
fhearr, 

Tha na Geancaich a' deanamh an 
aon fheum de eilean a bhuineas daibh 
anns a Chuau Chiuin 'sa tha na Breat-
urinaich a' deahamh de St; Helena—'se 
sin 'ga ghnathachadh mar aite-fogr-
aidh do 'n fheadhainn sin a tha gluas-
ad muinntir nan eileanan Philippian-
ach an aghaidh na Staidean. Tha iad 
mar tha air aireamh oifigearan 'us 
mhuinntir an eilean 'fhogradh do eil­
ean Ghuam. 

Tha Sir Tearlach Tupper air aii 
t-seachdain so air a thurus do 'n 
t-seann duthaieh far am bheil duil 
aige fuireach gu deireadh an earraich. 
Dh' fhag e as a dheigh, an laimh 
caraide, litir a dh' ionnsuidh nan 
conservatives anns ain bheil e 'gabhail 
beannachd leotha agus a' toirt chomh-
airlean orra. Cha bhi an litir so air 
a leughadh no1 air a fosgiadh gus an 
cruinnich a' pharlamaid aim an Otta-
bha; 

Tha riaghladh Chanada ail deigh 
, cur a dh' iarraidh leth-cheud mile 
turtna guail do Philadelphia, Bha an 
guail ri fhaighinn air son an rathaid-
iaruinn, agus aig an am bha a' chuid 
mhor de mheinneadairean Nobha Sco­
tia 'nan tamh no a' bagradh a dhol 
'nan tamh na h-uile latha. Air sail-
eabh na strike mar sin bha luach an 
leth-cheud mile tunna guail sin de dh' 
airgead na duthcha so air a chur do 
na Staidean. 

Chaidh dithis dhaoine a mharbhadh 
ri taobh an rathaid iaruinn faisg air 
Grand Lake feasgar Di-luaiu s'a 
chaidh. Bha iad ann an sgioba bha 
'g obair an sin a' dheauamh taobh-
rathad. Leis cho cruaidh 'sa bha 'n 
talamh air reothadh, bhatar ag uis-
neachadh dinamite gus a chur as a 
cheile, agus b' ann le cnapan dhe 'n 
talamh reota a bha iadsan air am 
marbhadh. Bha fear dhiubh, Alas-
dair Diighlach, air a mharbhadh air 
ball; bha am fear eile, Coiimeach 
Morse, be6 gu maduinn an ath latha. 
Bha an Dughlach a mhuinntir na 
Narrows Mhora, agus Morse a mhu­
inntir Newfoundland. Bu daoin' oga 
iad le cheile. Bha an trein a dol seach­
ad aig an am a bha 'n spraidheadh 
ann; chaidh spealg cloiche troimh the 
dhe na h-uinneagan agus chaidh caol 
thearnaclh air fear no dithis de 'n 
luchd-turuis. 

Tha muinntir na h-Alba anns na 
bliadhnaichean so air fas anabarrach 
trom air an 61. Cha 'n oil duthaich 
air an t-saoghal anns am bheilear ag 
61 uiread de stuth laidir, a reir aireamh 
an t sluaigh; agus nuair a bheirear fa-
near an aireamh mhor nach eil a blas-
ad air stuth laidir eadar da cheann na 
bliadhna, faodar a thuigsinn gu bheil 
iadsan a tha ris anabarrach trom air. 
Air a' bhliadhna 'n uiridh bha c6rr us 
ceud us da mhile dheug duine air an 
giacaclh air son daoraich's mi-riaghailt. 
Ann am baile Qusensferry bha ceithir 
duine deug as a' cheud air an cur an 
groim. Tha so 'na ghnothuch mulad-
ach, agus ma leanas e, cha 'n fhada 'n 
uine gus am bi deagh ainm agus cliu 
na h-Alba air a thoirt gu lar; oir cha 
'n eil ni ann is luaithe bheir duine no 
duthaich gu mi-chliii's gu neoni na 
misgeireachd. Ach tha dochas againn 
nach lean an t-seann duthaich air an 
doigh so, ach gu 'n eirich i suas 'na 
neart's gu 'n cuir i as gu buileach do 
'n namhaid so a tha 'ga bagradh. Cha 
do chisnich namhaid i riamh o'n thois-
ich a h-eachdraidh; cha chreid sinn 
gu 'm fuiling i a bhi air a cisneachadh 
le mac-na-braiche. 

> e i c = a = m a c 

dh' Aodach Deante, 
Cotaichean=Uachdair, 
agus Aodach Cloinne. 

Tha sinn a dol a chreic na th' againn de 
dh' Aodaichean romh dheireadh na bliadh­
na, Is e so creic a's motha bh' ann am 
bliadhna, agus is coir dhut an cothrom a 
ghabhail air thu. fhein a chomhdach air 
choinneamh a gheamhraidh, fhad 'sa dh' 
fhaodas tu sin a dheanamh cho saor. 

H. Sutherland & Co. 

S E A L L A N N A N S O A I R 

A N A T H S H E A C H D A I N J-

h o . . 

Sidni, C . B . 

Tha stoc iomlan dhiubh againn, agus 
air prisean a tha ceart. 

leig 
anns na jseorsachan a leanas: Musk Ox, 

, Gobhar Dubh, Gobhar Glas, Wombat, agus 
bian ainmeil an Saskatchewan Buffalo. 

F IT* 1 „ ^ ^ C C7 Luchd-reic Charbad, Acuinn agus Thrunc" 

o Falconer & son, a i c l l e a n , . 
SIDNI, C. B. 

Tha again n air an rathad a' tighinn 

a theid againn air a chreic riut fhein's ri do 
choimhearsnaich air 

$ 4 . 0 0 a m Barai l le fhad'sa mhaireas e. 

Is fhiach e a h-uile sent de 

>4.2S a m Barai l le 
D rocfcaid an Rathaid laniinn, 

? — » w - s i D N I , C. B. 



230 MAC-TALLA 
• Tha sinn a toirfc cuireadh do gach aon 

a Ieughas so tigh'nn a choimhead 
oirnn agus amharc air an stoc a tha 

sinn a' eumail. Tha againn aig an am so:—• 

LUCHD CAE D E MHIN BHUIDHE. 
FLTTR, am baraillean's am pocannan. 
PRONN, VINEGAR, SPIOSRALDH, 
MOLASSES, PICKLES, 
agus gach seorsa BATHAIB-CHANNAICHEAN. 

R. H. L. YOUNG & Co. 
A N TOGALACH A CHAIPT. M H I C - N E I L L , 

Aig Oisean Sraidean Shearlot asius Townsend. 

COTAICHEA N-UA CHI)AIR foghair us geamh-
raidh, fad agus goirid, do dhaoine 's do ghillean. 
REEFERS do gach neach a tha 'g an iarraidh, air 
prisean cearta. DEISEACHAN de dh' iomadh 
seorsa, do shean us og, agus air na prisean a's isle. 
Tha sinn cuideachd a' cumail 

Stoc lan de Leintean, agus gach seorsa Aodaieh-
ioehdair, Colairean, Cufaichean, Neckties. 

Agus's ann againn a tha 'n stoc 

Thruncaiehean is Mhaileidean 
a's motha tha 'n Nobha Scotia. 

Taghail a stigh. Cha mheas sinn 'na dhragh sam bith 
am bathar a shealltuinn dhut. 

THE MARITIME PREMIUM CO. Ltd., 
Sraid Shearlot, Sidni, C. B. G. K. Cochran, Mgr. 

e^Stor Leabhraichean P h a t t i l l o ^ 
air a h-ur-fhosgladh ann an 

Togalach a Mhac-Talla, 
agus anns am bheil an stoc a's motha's a's saoire de 

Bbatbar Boidbtacb 
a chunnacas riamh an Ceap Breatunn. 

» T A G H A I L A S T I G H A G U S F A I C . 

BLIADHNA THEARLAICH. 

LE IAIN MAC-CHOINNICII. 

CAIB. X X V I I . 

'S a' cheart am sin, cha robh n'a bu 
lugha na deich mile fichead pund-
Sasunach air a thairgse le Diiic-Uill-
eam air son ceann Thearlaich, gidh-
eadh, cha robh an Albainn gu loir, 
neach a shanntaich an duais, ach aon 
duine, agus be sin Iain Caimbeul a 
Mhaim-Mhoir, duin'-uasal de theagh-
lach Mhic-Cailein, a bha na fhir 
namhaid do'n Phrionns' bho'n chiad 
latha thainig e air tir am Muideart; 
air dha 'chluinntinn gu'n do theich 
am Prionns' agus a luchd-leanmhuinn 
do dh'Irfc, dh-fhalbh e le da, long-chog-
aidh agus ochd birlinnean lan feachda 
chum a ghlacadh. 'Nuair a chunnaic 
na h-Irtich an cabhlach a dluth-
achadh ri tir dh-fhalaich siad iad-fein 
ann an uamhannan nan creag agus 
cha b ' ann gu 'n spairn a fhuair feachd 
a Chaim-beulaich 'n-an cainnt; ach 
'nuair a fhuair dh-fharraid iacl:— 
"C'ait an robh am Prionns' ?" Thuirt 
na h-Irtich, "nach cual iad riamh 
iomradh air a lethid de dhuine, is nach 
m6 chual' iad facal mu chogadh, ach 
aon bhoireannach mor Gallda da'm 
b'ainm Morag a bha cogadh ri Mac-
Leoid, agus gu 'n cual' iad gun do 
chaill i 'm blar." 

Feadh sa' dh-fhan Tearlacli ann an 
Uidhist, bha baintighearna Shir Alas-
dair Mhic-Dh6mhnuill Shleibhte 'cur 
phaipeirean-naigheachd da ionnsaidh 
anns am faigheadh e naigheachd na 
rioghachd, ged' a b' ann air taobh an 
Diuc' a bha Sir Alasdair fein. Fa-
dheoigh thainig an t-am anns an d' 
fhuair an t-arm-dearg brath gu 'n robh 
Tearlach anns an Eilean-fhada agus 
ruinich iad pairtidhean lionmhor 
sluaigh a chuir air tir ann an iomad-
aidh aite de'n eilean, agus "gach cuil 
a's ciall" a mhion rannsachadh a chum 
am f6garach rioghail fhaotainn an 
laimh ! 'Nuair a chuala baintighearna 
Shir Alasdair gun robh iad a' dol air 
a thi, chuir i fios gu Uisdean Bhaile-
Sear ann an Uidhist a Chinue-Tuath. 
An deigh do dh' Uisdean an teach d-
aireachd so fhaotairm cha do leig e 
d o l e rosggus a n d ' rainig e Gleann-
Biasdail far an robh am Prionns' 
am falach. Tha mion-chunnas againn 
air an turas sin bho bhial Mhaistear 
Uisdean fein mar so sios:— 

" A thaobh an latha bhi flinch agus 
ceothach, thainig mi gle dhlu do 'n 
bhothan mu'n tug iad an airre dhomh, 
dh'innis fear de'n chuideachd d o ' m 
b' ainm Ailean Domhnullach co as a 
thainig mi, agus co mi; anns a' mhio-
naid chuir am Prionnsa' failt' a's furan 
orm, agus thuirt e gun robh e ro thoil-
ichte gnuis duine choir fhaicinn an 
aite cho leth-oireach, aonrach. Bha e 
air eideaclh ann an cota-gearr breacain 
agus siste-cota dheth an aodach chian-
da a fhuair e bho bhainntighearna 

Mhic'Ic-Ailein, feileadh goirid de 
bhreacan sgarlaid, osanon de chatas 
garbh madair agus brogan baltach, 
fraocharanach; bha churac-oidhche 
balla-bhreac le sile-suithe, (no mar a 
theireir ann an cuid de dh' aitean 
snithe-dubh) bha leine, aodann, agus a 
lamhun dubh leis an ni chianda, agus 
fhiasag gun bhearradh mu leth-oirleach 
air fad. 'Nuair a shuidh mi fein sa' 
bhothan dh'iarr e drama chuir mu'n 
cuairt, an deigh dhuinn slige an fhir 
a sguabadh as do reir cleachdadh nan 
Gael, chureadh an dinnear air clar. 
Mu'n robh sinn deis de'r biadh, co 
thigeadh a steach ach fear Bhaosdail 
agus be chiad seanachas a thuirt e 
"gun b' fhearr deireadh cuirme na 
toiseach sabaid," agus th6isich e air 
ithe "gun chuireadh gun altachadh." 
Thaitin a chuis sin ris a' Phrionns' 
gu fior mhath agus thuirt e nam be is 
gun direadh esan gu brath a chathair, 
gum biodh aon dinuear Ghaelach aige 
maille ri chairdean ann an Lunnainn. 
"Cha 'n eil mi buileach cinnteach mu 
'n chuis sin," arsa fear Bhaosdail; 
"chuir am fear bho 'n tainig mise, 
Domhnull-Domhnullach (Mac-Tc-Ail-
ein) seachd blair ann an aobhar an 
fhir on bhuineadh tusa (Raibeart Brus) 
ach an deigh gach caoimhneis cha. 
leigeadh Righ Tearlach air gu faiceadh 
se e 'miair a ruigeadh e luchairt. 
" 0 , Fhir Bhaosdail," ars' am Prionns', 
"nabi garbh suatbadh seanna chreuch-
dan, ma gh.eibh mise mo choir air' ais 
cha troig mi na Gaeil gu brach." 
An sin mu 'n do thar mise mo thcach-
daireachd fhin a chuir an ceill dh'innis 
fear-Bhaosdail gu 'n robh prasgan 
sluaigh a dol do Bharra air ti am 
Prionns' a cheapadh". Dh' fharraid 
am Prionnsa, < ;Cia as a thainig an 
sluagh sin." Thuirt fear-Bhaosdail 
gum bu Leodaich agus D6mhnullaich 
iad a thainig as an Eilean Sgiathanach. 
Air dha sin a chluinntinn thuirt e 
nach robh eagal sam bith aige rompa 
a thaobh gu 'm bu Ghaeil iad. An 
sin chuir mis' an ceill le mor shaid-
eajtas mo theachdaireachd fhin bho 
Bhaintighearna Shir Alasdair, oir 
bi'dh cuid de dhaoine leisg air droch 
sgeul' innse. Bha 'm Prionnsa nise 
lan dhearbhta gu 'n robh e ann an 
gabhadh mor agus gum b' iomchaidh 
dha Gleann-Biasdail fhagail; gidheadh, 
cha robh fios aige fein no aig a chair-
dean ciod an lamh air an tionndaidh-
eadh iad. Co-dhiu, chaidh iad ann 
am bata, (air a cheathramh latha diag 
de mhios mheadhonach an t-Shamh-
raidh) agus dh' iomair iad i gu ruig 
Eilean-Bhia far an dh' fhan iad ceith­
ir oidhche. Air an ochdamh latha 
diag de'n mhios, chaidh am Prionnsa, 
O'Neill, agus Imhear Burc, do Ros-
Innis, agas dh' fhag iad Domhnull 
Mac-Leoid, agus O'Suilibhan ann an 
Eilean-Bhia. Air an turas sin dh' 
fhan Tearlach da oidhche ann an Ros-
innis, far an deach innse dha gu'n 
robh prasgan de Chaimbeulach Earra-

JS c so is ainm do loabhar beag luachrahor a 
tha 'fcoirfc oachdraidh nam Fineachan 

Gaidhealaoh, agus dealbh a' Bhreacain a 
blmineadh do gach Fine,—mar an oendna 
gaeh "ioilach-Catha" agus "Suaieheantas" a 
bhiodh na Fineachan a' cleachdadh an am 
eatha. Gheibh thu an leabhar so leis a phos-
ta ma clmireas tu ceithir tasdain (80 cents) gu 

ALEXANDER BAIN, 
Port Hawkesbury, Cape Breton. 

Q P. MOORE, 
B A T H A R C R U A I D H , 

J M. FULMER, 

F K A R - A N N L A C A I D H US 

S P I S R I D H . 

Oisean Sraidean Falmouth us Bhcntick, 

S I D N I , - - - C. B. 

L L. GULLIVAN, 

C E A N N A I C H E F E A R A I N N . 

FEABANN US TAIGHEAN RI 'S CREIC ANNS 

GACH CEARNA DE S H I D N I . 

I G E A D G A THOIRT SEACHAD AIR RIABH. 

Victoria Block, So. Charlotte St., 

DNI. - - - C. B . 

Iarunn, Uidheaman Saoirsneachd, Uidh-
eaman Gaibhneachd, Tairnnean, &c. 

S I D N I , C. B, 

